
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൬൭

ങ്ങളാലും കിഴക്ക നെപ്പാളത്തിനാലും തെക്ക ദെല്ഹിയാലും പടിഞ്ഞാറ ഗു
ൎവാലിനാലും അതൃത്തിയാക്കപ്പെട്ടിരിക്കുന്നു.

പ്രധാന നഗരികൾ.—അതിന്റെ പ്രധാന നഗരി അൽ
മൊറ എന്ന ആകുന്നു.

പ്രധാന ആറുകൾ.—കുമാവൊനിലെ ആറുകൾ, പടിഞ്ഞാ
റെ വശത്ത ഗംഗയും കിഴക്ക വശത്ത കാളിയും ആകുന്നു.

ദേശ രൂപം.—കുമാവൊൻ മലയുള്ള പ്രദേശം ആകുന്നു.

ഉത്ഭവങ്ങൾ.—ഇവിടെ വൃക്ഷാദികൾ പലതരമായിട്ട ഉണ്ട.
 പ്രധാന ധാന്യങ്ങൾ കോതമ്പും യവവും ആകുന്നു മലകളിൽ പൊ
ന്ന ഉണ്ടെന്നും തോന്നുന്നു.

ൟ സംസ്ഥാനം ഇംഗ്ലീഷ സൎക്കാരുടെ അധികാരത്തിൻ കീഴിൽ ഇ
രിക്കുന്നു. കുടിയാന്മാർ ഏറ ഇല്ലതാനും.

മതം.—കുമാവൊൻകാർ ഇന്ദുമതക്കാർ ആകുന്നു.

൫. നെപ്പാളം എന്ന ദേശത്തെ കുറിച്ച.

അതിരുകൾ.—നെപ്പാളത്തിന്റെ വടക്ക ഭാഗം ഹിമാലയ പ
ൎവതങ്ങളാലും കിഴക്ക സിഖിമിനാലും തെക്ക ബെങ്കാളിനാലും ബാഹാ
റിനാലും അയൊധ്യയാലും പടിഞ്ഞാറ ദെല്ഹിയാലും കുമാവൊനാലും
 അതൃത്തിയാക്കപ്പെട്ടിരിക്കുന്നു.

പ്രധാന നഗരികൾ.—നെപ്പാളത്തിലെ പ്രധാന പട്ട
ണം ജെമ്ലാ എന്ന ആകുന്നു. ൟ സംസ്ഥാനത്തിലെ മറ്റ നഗരികളു
ടെ പേരുകൾ മാലിബം എന്നും ഘൂൎക്കാ എന്നും കഥ്മൻദൂ എന്നും ലലിട
വട്ടൻ എന്നും മുക്വൻപൂർ എന്നും വീജപൂർ എന്നും ആകുന്നു.

പ്രധാന ആറുകൾ.—ൟ ദേശത്തിലെ ആറുകളുടെ പേരു
കൾ കാളി എന്നും സരയൂർ എന്നും ഗണ്ഡക എന്നും ആകുന്നു. ഗണ്ഡ
ക എന്ന ആറ ഹിമാലയ പൎവതങ്ങളിൽനിന്ന പുറപ്പെടുകയും പത്ത്നാ
 എന്ന നഗരത്തിന്റെ അടുക്കൽ ഗംഗയിൽ വീഴുകയും ചെയ്യുന്നു.

ദേശ രൂപം.—അയൊധ്യയുടെയും ബാഹാറിന്റെയും അതി
രായും തുരിയാണി എന്ന പേരായുമിരിക്കുന്ന ഇതിന്റെ താഴാത്തെ ഭാ
ഗം നീളത്തിൽ ഒരുതാണ മൈതാന ഭൂമി ആകുന്നു. ഇതിനപ്പുറത്ത ഏ
കദേശം അത്രയും വീതിയിൽ വടക്കോട്ട ക്രമത്താലെ പൊക്കമുള്ള കുന്നു
കളും മലയിടുക്കുകളും ഉണ്ട. വടക്കെ ഭാഗം ഹിമാലയൻ വരെക്കും എത്തു
ന്നവയായ ഉയൎന്ന പൎവതങ്ങളാകുന്നു. നെപ്പാളം എന്ന താഴ്വര പണ്ട
 വിസ്താരമുള്ള ഒരു തടാകം ആയിരുന്നു. എന്ന ഇന്ദു പുരാണങ്ങളിൽ പ
റയപ്പെടുന്നു.

ഉത്ഭവങ്ങൾ.—പല തരമായ ധാന്യങ്ങളും സസ്യങ്ങളും വൃക്ഷ
ങ്ങളും പഴങ്ങളും ൟ നാട്ടിൽ ഉണ്ടാകുന്നു. ആനകൾ വളരെ ഉണ്ട.
 ഒരു മാതിരി വലിയ ആടുകൾ അവിടെ ഉണ്ട. അവയുടെ രോമം പെ
രുത്ത നല്ലതാന്നു. നല്ല ഇരിമ്പും ചെമ്പും ൟയവും ൟ  സംസ്ഥാന
ത്തിലെ മലകളിൽ കാണ്മാനുണ്ട. എന്നാൽ എല്ലാ ലോഹങ്ങളും ഭൂമിയി

